
Efni: Fjárveiting til uppbyggingar og viðhalds vega í uppsveitum Borgarfjarðar

Með erindi þessu er óskað eftir sérstakri fjárveitingu til uppbyggingar og viðhalds vega í uppsveitum 
Borgarfjarðar. Mikil uppbygging á sér stað á þessu svæði í dag og áform eru um enn frekari 
uppbyggingu. Unnið er að gerð ísganga í Langjökli, framkvæmdaaðilar gera ráð fyrir 25.000 gestum á 
ári strax á öðru starfsári, gert er ráð fyrir opnun átta mánuði ársins og að opnað verði fyrir fyrstu 
heimsóknir vorið 2015. Í Húsafelli er verið að byggja upp 1800 fm heilsárshótel með tengingu við 
sundlaug, golfvöll og þjónustumiðstöð á staðnum. Þá er í undirbúningi uppbygging á jarðböðum við 
Deildartunguhver, náttúruböðum við Hvítá í Stórási og aðstöðu til að taka á móti ferðamönnum við 
Hraunfossa. Landeigendur, ferðaþjónustuaðilar og fleiri aðilar í uppsveitum Borgarfjarðar hafa 
ákveðið að sækja um aðild að Evrópusamtökum jarðvanga (e. European Geoparks Network (EGN). 
Markmiðið með umsókninni er að styrkja efnahagslega þróun og faglega uppbyggingu á svæðinu, þ.e. 
hún myndar ramma um áætlun um uppbyggingu, atvinnusköpun og sjálfbæra þróun.

Framkvæmdaaðilar hafa leitað til Borgarbyggðar, alþingismanna og vegagerðinnar á Vesturlandi um 
uppbyggingu og viðhald á vegum á svæðinu þannig að hægt sé að taka við ferðamönnum eins og 
áætlanir gera ráð fyrir.

Þær framkvæmdir sem þarf að ráðast í og viðhald sem þarf fyrir næsta vor eru eftirfarandi:

• Lagfæra þarf veg frá brú yfir Geitá upp að Jaka. Þennan veg þarf að bera í og hækka en þetta 
er stuttur kafli sem er þekktur fyrir stóra skafla og krapamyndun.

• Veginn yfir Kaldadal þarf að hefla reglulega yfir sumarið.

• Lagfæra þarf brekku við Lambá. Þessi brekka er mjög brött og verður ófær snemma á 
haustin. Heimamenn hafa verið liðlegir við að moka brekkuna og sanda í hálku. Neðsta hluta 
brekkunar er hægt að laga án mikils tilkostnaðar.

Framkvæmdir til lengri tíma sem þarf að gera ráð fyrir og framkvæmdaaðilar taka mið af í sínum 
áætlunum eru fyrst og fremst uppbygging á Uxahryggjavegi.

Aðra framkvæmdir sem þarf að huga að samhliða og aukinn ferðamannastraumur í uppsveitum kallar 
á eru bætt aðgengi að Surtshelli og brú yfir Helluvað á Norðlingafljóti inn á Arnarvatnsheiði. Þar þurfa 
heimamenn mjög oft að draga bíla upp úr fljótinu. Helluvað er helsti faratálmi fólks á leið yfir heiðina 
og niður í Miðfjörð

